
ᐱᓕᕆᐊᒃᓴᖅ ᕿᒥᕐᕈᔭᐅᓂᖓ 
 
ᐱᓕᕆᐊᑉ ᓈᓴᐅᑖ: 3-15-02   ᑐᒃᓯᕋᖅᑐᖅ: Steve Ferguson 
 
ᑕᐃᔭᐅᓂᖓ:  ᐊᕐᕕᑦ ᓄᒃᑲᕐᓂᖏᑦ ᐊᒻᒪ ᓇᔪᒐᖏᑦ ᖃᐅᔨᓴᖅᑕᐅᓂᖏᑦ  
     
ᑮᓇᐅᔭᑦ ᑐᒃᓯᕋᖅᑕᖏᑦ:  ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑕᐅᓗᓂ - $35,000 ᐊᕐᕌᒍᐊᓄᑦ 2015-
2016 
 
ᖁᕝᕙᓯᖕᓂᖓ: 4/ 17 ᑎᑎᕈᑎᖏᑦ: NWMB−ᑯᑦ ᓯᕗᓪᓕᐅᑎᓯᒪᓂᖓᑦ: 17.50/ 17.50 
ᑲᑎᓪᓗᒋᑦ 81.90 /100              ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᔾᔭᐅᓯᒪᓂᖓ: 7.50 / 7.50 
(2 ᐃᓚᓐᖓᖅᑕᖅ)       ᐱᐅᓂᖓ: 32.00 / 35.00   
        ᑐᓴᕋᓱᐊᕐᓂᖓ: 9.00 / 15.00 
       ᑮᓇᐅᔭᖃᖅᑎᑕᐅᓂᖓ: 17.90 / 25.00  
 
ᐱᓕᕆᐊᒧᑦ ᓇᐃᓈᖅᓯᒪᔪᖅ: 
 
ᑕᕝᕙᓂ ᐱᓕᕆᐊᒥ ᑲᔪᓯᑎᑦᑎᓂᐊᖅᑐᖅ ᐊᕐᕕᑦ ᓇᓗᓇᐃᒃᑯᑦᓯᖅᑕᐅᓂᖏᓐᓄᑦ ᐱᒋᐊᖅᑕᐅᓚᐅᖅᓯᒪᔪᖅ 
ᐱᒋᐊᓕᓵᖅᑎᓪᓗᒍ ᐊᕐᕌᒍ 2000 ᖃᐅᔨᓴᐃᓪᓗᑎᒃ ᖃᓄᖅ ᓯᐊᒻᒪᒃᑎᒋᓯᒪᖕᒪᖔᑕ, ᓇᑭᓐᖓᔭᐅᖕᒪᖔᑕ, 
ᐊᖅᑯᓵᖅᑕᖅᑕᖏᓪᓗ ᓇᓗᓇᐃᖅᑎᖅᑕᐅᓗᑎᒃ, ᐊᒻᒪ ᐊᕐᕌᒍᑉ ᑭᓱᑯᑦᑎᐊᓂ ᓇᓃᑉᐸᖕᒪᖔᑕ ᐊᒻᒪ 
ᓇᔪᒐᕆᔭᖏᑦ ᐊᕐᕖᑦ.  ᐊᑐᕐᓗᑎᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᓂᒃ ᓈᓚᐅᓯᖅᑐᐃᓂᐊᖅᑐᑦ ᐊᒻᒪ 
ᐃᓚᓐᖓᖅᑎᕆᓗᑎᒃ ᖃᐅᔨᓴᒐᒃᓴᓂᒃ, ᑖᓐᓇ ᐱᓕᕆᐊᖑᔪᖅ ᑐᕌᒐᒃᓴᖃᖅᑐᖅ ᐅᑯᓂᖓ: 1) ᓄᐊᑦᑎᓗᑎᒃ 
ᐊᑑᑎᖃᖅᑐᓂᒃ ᑐᓴᒐᒃᓴᓂᒃ ᐸᖕᓂᖅᑑᕐᒥᐅᓂᑦ ᐊᒻᒪ ᑭᖑᓂᑦᑎᓐᓂ ᐅᓪᓗᒥᒧᑦ ᑎᑭᓪᓗᒍ 
ᑕᑯᔭᐅᖃᑦᑕᖅᓯᒪᔪᓂᒃ ᐊᕐᕕᖕᓂᒃ ᐊᒻᒪ ᖃᓄᐃᓕᐅᖃᑦᑕᖅᓯᒪᖕᒪᖔᑕᓗ; 2) ᓄᐊᑦᑎᓗᑎᒃ ᓇᓃᒻᒪᖔᑕ 
ᑐᓴᒐᒃᓴᓂᒃ ᐊᒻᒪ ᐊᖅᑲᐆᓂᖏᓐᓄᑦ ᑐᓴᒐᒃᓴᓂᒃ ᐃᓕᐅᖅᑲᖅᑕᐅᓂᐊᕐᒪᑕ ᖃᕆᑕᐅᔭᒃᑯᑦ ᓄᓇᓐᖑᐊᓄᑦ ᐊᒻᒪ 
ᖃᐅᔨᓴᖅᑕᐅᓗᑎᒃ ᓄᒃᑕᕐᓂᕆᔭᖏᑦ, ᐊᕐᕌᒎᓪᓗ ᐃᒪᖓᓂ ᓇᒧᓐᖓᖅᐸᖕᒪᖔᑕ ᐊᒻᒪ ᐊᖅᑲᐅᒪᓂᖏᑦ 
ᑎᑎᕋᖅᑕᐅᓗᑎᒃ ᓈᓚᐅᓯᖅᑕᐅᓯᒪᔪᑦ; 3) ᐊᐅᖏᑕ ᐃᓄᖏᑎᒍᑦ ᖃᐅᔨᓴᐃᓗᑎᒃ ᐊᒻᒪ ᖃᐅᔨᓴᖅᑕᐅᓗᑎᒃ 
ᒪᒃᑕᖏᑦ ᐃᓚᓐᖓᖅᑎᑕᐅᓂᖏᑎᒍᑦ ᑭᓱᑐᖃᑦᑕᕐᒪᖔᑕ ᖃᐅᔨᓴᖅᑕᐅᓗᑎᒃ ᑕᒪᓐᓇᓗ 
ᐃᑲᔪᖅᓯᓂᖃᕐᓂᐊᕐᒥᔪᖅ ᐅᓪᓗᒥᓯᐅᑎᓐᖑᖅᑎᑕᐅᑎᓪᓗᒋᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᒧᑦ. 
 
ᐱᓕᕆᐊᒃᓴᒧᑦ ᐃᑲᔪᖅᑐᐃᔾᔪᑎᑦ: 
 

ᑐᒃᓯᕋᖅᑕᑦ NWMBᑯᓐᓂᑦ $ 35,000 33% 
ᐊᓯᖏᓐᓂᑦ ᐃᑲᔪᖅᑕᐅᔾᔪᑎᖏᑦ $70,000  67% 
ᑲᑎᓪᓗᒋᑦ $105,000 100% 

 
NWMB ᐃᖅᑲᓇᐃᔭᖅᑎᖏᑕ ᕿᒥᕐᕈᓇᒍᑎᖏᑦ:   
 
NWMB ᓯᕗᓪᓕᐅᑎᓯᒪᔭᖓᑦ:  #1 - ᐃᑲᔪᕈᑎᔪᖅ ᓴᓇᔭᐅᓂᖓᓄᑦ, ᐋᖅᑭᒋᐊᖅᑕᐅᓂᖓ,ᑦ ᐅᕝᕙᓗ 
ᐲᖅᑕᐅᓂᖓᓄᑦ ᐅᓄᕐᓂᖏᑦ ᑲᑎᓐᖓᔪᑦ ᐆᒪᔪᖅᑕᐅᔪᓐᓇᖅᑐᑦ ᑭᒡᓕᖏᓐᓂᑦ (S 5.6.16 ᑎᑭᓪᓗᒍ S 
5.6.18) ᓂᕐᔪᑎᓄᑦ ᐅᕝᕙᓗ ᐅᓄᕐᓂᐅᔪᓄᑦ ᐅᒃᐱᕆᔭᐅᓕᖅᐸᑕ ᐱᐅᖅᓱᐊᕆᐊᖃᓂᕐᒧᑦ ᐃᓱᒫᓗᓇᕐᓂᖏᓐᓂᒃ 
ᐅᕝᕙᓗ ᓯᕗᓪᓕᐅᔾᔭᐅᓯᒪᒃᐸᑕ ᓂᕐᔪᑎᑦ ᐊᖑᓇᓱᒃᑕᐅᕙᒃᑐᑦ ᐃᓄᖕᓄᑦ. 
 
 



ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᔾᔭᐅᓯᒪᓂᖓ: #1 ᕿᑭᖅᑖᓗᒃ –ᐳᓚᕋᑦᑐᓕᕆᔨᑦ (ᐅᒥᐊᖃᖅᑐᑦ/ᐅᒥᐊᕐᔪᐊᓪᓗ) 
ᐊᒻᒪ ᐆᔪᑦ ᐸᒡᕕᓴᒃᑕᐅᓂᖏᑦ: ᖃᐅᔨᓴᐃᓗᑎᒃ ᐳᓚᕋᑎᑦ ᖃᓄᖅ ᐊᒃᑐᐃᓂᖃᖃᑦᑕᕐᒪᖔᑕ ᐆᔪᓂᒃ ᐊᒻᒪ 
ᐊᖅᑯᓵᖅᑕᖅᑕᖏᓐᓂᒃ, ᐱᓗᐊᖅᑐᒥᒃ ᖃᓂᖏᔭᖓᓂ ᐊᖑᓇᓱᒡᕕᐅᕙᒃᑐᑦ. 
 
ᐱᓕᕆᐊᒃᓴᑉ ᓴᓇᒪᓂᖓ:  
 
ᐊᒡᒌᓯ 2015-ᖑᑎᓪᓗᒍ, ᑭᒡᓕᓯᓂᐊᖅᑎᑦ ᐃᖅᑲᓇᐃᔭᖅᑎᑦ ᖃᐅᔨᓴᐃᔭᖅᑐᖅᓯᒪᓂᐊᖅᑐᑦ ᐊᒻᒪ 
ᓄᓇᓕᖕᓂᕐᒥᐅᑦ ᑭᓐᖓᐃᑦ ᑲᖏᑐᐊᓄᑦ ᐃᓕᓯᖃᑦᑕᕐᓗᑎᒃ ᖁᒻᒧᐊᒃᑎᑕᐅᓯᒪᔪᒃᑯᑦ ᓈᓚᐅᑎᓂᒃ ᐊᕐᕕᖕᓄᑦ 
ᐊᑐᕐᓗᑎᒃ ᐅᓈᕐᓂᒃ.  ᓈᓚᐅᑎᑦ ᐃᓕᔭᐅᑎᓪᓗᒋᑦ, ᒪᒃᑕᖓᓂᑦ ᐃᓚᓐᖓᖅᑎᕆᓂᐊᖅᑐᑦ ᐲᔭᐃᓯᖃᕐᓗᓂ 
ᐃᓱᐊᓂ ᐅᓈᑉ ᖃᐅᔨᓴᒐᒃᓴᓂᒃ.  ᐊᓯᖏᓪᓗ ᖃᐅᔨᓴᒐᒃᓴᐅᔪᓂᒃ ᐃᓚᓐᖓᖅᑎᕆᓂᐊᖅᑐᑦ ᐊᑐᕐᓗᑎᒃ 
ᖁᑭᐅᑦᑕᐅᔭᒥᒃ ᐃᓱᐊ ᖃᕐᔪᖓ ᐃᓚᓐᖓᖅᑎᕈᑎᖃᕐᓗᓂ ᒪᒃᑕᖓᓂᒃ. ᑕᐃᒪᓐᖓᑦ ᐊᕐᕕᒃ 
ᓈᓚᐅᓯᖅᑕᐅᔭᕌᖓᑦ, ᖃᐅᔨᓴᖅᑎᐅᔪᑦ ᑎᑎᕋᖅᐸᓪᓕᐊᖃᑦᑕᕐᓂᐊᖅᑐᑦ ᑕᑯᔭᖏᓐᓂᒃ ᐊᒻᒪ ᖃᓄᐃᓕᐅᕐᒪᖔᑦ 
ᐊᕐᕕᒃ ᐊᒻᒪ ᑲᑎᓐᖓᐅᖅᑐᑦ ᖃᓄᐃᓕᐅᕐᒪᖔᑕ.  ᑐᓴᒐᒃᓴᑦ ᐊᕐᕕᑦ ᓇᓂ ᑕᑯᔭᐅᖕᒪᖔᑕ 
ᑎᑎᕋᖅᑕᐅᖃᑦᑕᕐᓂᐊᖅᑐᑦ ᖃᐅᑕᒫᓐ ᐊᒻᒪ ᖃᕆᑕᐅᔭᒃᑯᑦ ᓄᐊᑕᐅᔪᑦ ᑐᓴᒐᒃᓴᑦ ᕿᒥᕐᕈᓴᒃᑕᐅᓗᑎᒃ 
ᖃᐅᔨᓴᖅᑕᐅᓂᐊᖅᑐᑦ ᓄᓇᓐᖑᐊᒧᐊᖅᑲᖅᑕᐅᓂᐊᕐᒪᑕ ᓄᒃᑕᕐᓂᖏᓐᓄᑦ ᐊᕐᕕᑦ ᓇᓗᓇᐃᖅᓯᓗᑎᒃ ᐊᒻᒪ 
ᓇᓗᓇᐃᖅᓯᓗᑎᒃ ᐊᑐᖅᐸᒃᑕᖏᓐᓂᒃ ᐊᒻᒪ ᓂᕆᓇᓱᒡᕕᖏᓐᓂᒃ.  ᓴᓃᓐᓂᖏᓐᓄᑦ ᑐᓴᒐᒃᓴᑦ 
ᐊᑐᖅᑕᐅᓂᐊᖅᑐᑦ ᖃᐅᔨᓴᐃᓗᑎᒃ ᐊᐱᖅᑯᑎᐅᔪᓂᒃ ᐊᒡᒍᖅᑐᖅᓯᒪᐅᖅᑐᑦ ᐊᕐᕕᑦ ᓯᐊᒻᒪᒃᑎᖅᓯᒪᓂᖏᓐᓂᒃ, 
ᐅᓄᕐᓂᖏᓐᓄᓪᓗ ᒥᒃᓴᐅᓴᒃᑕᐅᓗᑎᒃ, ᓇᔪᒐᖓᓗ ᐊᒻᒪ ᐊᒃᑐᖅᑕᐅᔪᓐᓇᕐᓂᖓ ᐱᕙᓪᓕᐊᑎᑦᓯᔨᓄᑦ ᐊᒻᒪ 
ᓯᓚᐅᑉ ᐊᓯᕈᖅᐸᓪᓕᐊᓂᖓᓄᑦ.  ᐊᖅᑲᐆᓂᖏᓐᓄᑦ ᑐᓴᒐᒃᓴᑦ ᐊᑕᖅᐅᓂᐊᖅᑐᑦ ᑕᒻᒪᖅᓯᒪᔪᓂᒃ 
ᐋᖅᑭᒡᓯᔾᔪᑕᐅᓗᑎᒃ ᐅᓄᕐᓂᖏᓐᓄᑦ ᒥᒃᓴᐅᓴᒃᑕᐅᓯᒪᔪᓂᒃ ᓈᓴᖅᑕᐅᓂᑯᓂᒃ ᖃᖓᑕᓱᒃᑯᑦ. 
ᐃᓚᓐᖓᖅᑎᖅᑕᐅᓯᒪᔪᑦ ᖃᐅᔨᓴᒐᒃᓴᑦ ᖃᐅᔨᓴᖅᑕᐅᓂᐊᖅᑐᑦ ᐊᕐᓇᐅᖕᒪᖔᑦ ᐊᖑᑕᐅᖕᒪᖔᑦ ᐊᒻᒪ ᐊᐅᖏᑕ 
ᐃᓄᖏᑦ ᖃᐅᔨᓴᖅᑕᐅᓗᑎᒃ ᖃᓄᐃᑦᑑᓂᖏᑦ ᐊᕐᕕᒃ ᐱᓕᕆᔭᐅᓂᐊᖅᑐᑦ, ᐊᑐᖅᑕᐅᓂᐊᖅᑐᑦ 
ᓇᓗᓇᐃᒃᑯᑦᓯᖅᑐᐃᖃᑦᑕᕐᓂᕐᒧᑦ ᕿᒥᕐᕈᓇᒍᑎᖅ ᐅᓪᓗᒥᓯᐅᑎᓄᑦ ᐅᓄᕐᓂᖏᓐᓄᑦ ᒥᒃᓴᐅᓴᒃᓯᔪᓐᓇᕐᓂᐊᕐᒪᑕ. 
 
ᐊᑐᖅᑕᐅᓂᖏᑦ ᖃᐅᔨᔭᐅᔪᑦ: 
 
ᑐᓴᒐᒃᓴᑦ ᐊᕐᕕᑦ ᓄᒃᑕᕐᓂᖏᓐᓄᑦ ᐃᑲᔪᖅᓯᔾᔪᑎᐅᓂᐊᖅᑐᑦ ᓇᓗᓇᐃᖅᓯᒐᓱᐊᖅᑎᓪᓗᒋᑦ ᑭᒡᓕᖏᓐᓂᒃ 
ᓇᔪᒐᖏᑕ ᐊᕐᕕᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓇᓗᓇᐃᖅᓯᔪᓐᓇᖅᓯᒐᔭᖅᑐᑦ ᐊᖅᑯᓵᖅᑕᖅᑕᖏᓐᓂᒃ 
ᐊᒻᒪ ᐱᒻᒪᕆᐅᔪᓂᒃ ᐊᕐᕕᑦ ᑲᑎᕝᕕᒋᕙᒃᑕᖏᓐᓂ ᐊᒻᒪ ᓂᕆᓇᓱᒡᕕᒋᕙᒃᑕᖏᓐᓂ.  ᐊᖅᑲᐆᓂᖏᓐᓄᑦ 
ᑐᓴᒐᒃᓴᑦ ᐊᒻᒪ ᐊᐅᖏᑕ ᐃᓄᖏᑕ ᑐᓴᒐᒃᓴᖁᑎᖏᑦ ᖃᓄᐃᓕᖓᖕᒪᖔᑕ ᐃᑲᔪᖅᓯᓂᐊᖅᑐᖅ 
ᐅᓪᓗᒥᓯᐅᑎᕈᖅᑕᐅᒐᓱᐊᖅᑎᓪᓗᒋᑦ ᐊᒻᒪ ᐋᖅᑭᑦᑎᐊᖅᑕᐅᖓᓱᐊᖅᑎᓪᓗᒋᑦ ᐅᓄᕐᓂᖏᓐᓄᑦ 
ᒥᒃᓴᐅᓴᒃᑕᐅᓯᒪᔪᑦ. 
 
ᓄᓇᓕᒃ ᐃᓚᐅᑎᑕᐅᓂᖓᑦ/ᑐᓴᐆᑎᑕᐅᓂᖓᑦ: 
 
ᐱᓕᕆᐊᒃᓴᒧᑦ ᓯᕗᓕᖅᑎᐅᔪᖅ ᑐᒃᓯᕋᖅᓯᒪᓕᖅᑐᖅ ᐃᑲᔪᖅᑐᐃᔾᔪᑎᓂᒃ ᑎᑎᖅᑲᓂᒃ ᐱᔪᒪᓪᓗᓂ ᐸᖕᓂᖅᑑᑉ 
ᐊᖑᓇᓱᒃᑐᓕᕆᔨᖏᖕᓐᓂᑦ ᖃᕆᑕᐅᔭᒃᑯᑦ ᑭᓯᐊᓂᓕ ᓇᓗᓇᐃᖅᑕᐅᓚᐅᖏᑦᑐᖅ ᓱᓕ ᐊᖏᖅᑕᐅᖕᒪᖔᑦ.  
ᑕᑯᓐᓇᖃᑦᑕᐅᑎᓗᑎᒃ ᐅᓂᒃᑳᕐᓂᕐᒧᑦ ᐊᒻᒪ ᐅᖃᖃᑎᖃᕐᓂᕐᒧᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖓᓐᓂᒃ 
ᐸᕐᓇᒃᓯᒪᔪᖅ ᖃᐅᔨᓴᐃᓂᖅ ᐱᒋᐊᓚᐅᖏᓐᓂᖓᓂ ᑕᐃᒪᐃᓕᐅᕈᒪᓪᓗᓂ.  ᑕᐃᒪᓕ ᐱᔭᕇᖅᑕᐅᒃᐸᑦ 
ᖃᐅᔨᓴᐃᓂᐅᔪᖅ, ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑳᒥᒃ ᑐᓂᓯᓂᐊᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 
ᑎᒥᖏᓐᓄᑦ ᐊᒻᒪ ᐊᑯᓚᐃᑦᑐᒃᑯᑦ ᑐᓴᖅᑎᑦᑎᖃᑦᑕᕐᓗᑎᒃ ᐊᕐᕕᑦ ᓇᒧᓐᖓᐅᓂᕆᔭᖏᓐᓂᒃ ᖃᕆᑕᐅᔭᒃᑯᑦ. 
ᐱᓕᕆᐊᖑᔪᖅ ᑖᓐᓇ ᐃᖅᑲᓇᐃᔭᖅᑎᑦᓯᓂᐊᖅᑐᖅ ᐊᒻᒪ ᐃᓕᓐᓂᐊᖅᑎᑦᓯᓗᓂ ᑎᓴᒪᓂᒃ 
ᐸᖕᓂᖅᑑᕐᒥᐅᑕᐅᔪᓂᒃ ᑲᑎᓪᓗᒋᑦ 68-ᖑᔪᑦ ᐅᓪᓗᐃᑦ ᐃᖅᑲᓇᐃᔭᖅᑎᑕᐅᓂᐊᕐᓗᑎᒃ. 
 



ᒪᓕᒃᑕᐅᓗᓂ ᓄᓇᕗᒥ ᐆᔪᓄᑦ ᖃᐅᔨᓴᒐᒃᓴᓄᑦ ᐸᐸᑦᓯᔨᑦ ᑲᑎᒪᔨᖏᑕ ᐊᑐᐊᒐᖓ, ᑕᐃᒪᓕ ᐱᓕᕆᐊᒃᓴᖅ 
ᑮᓇᐅᔭᖃᖅᑎᑕᐅᒍᓂ ᑖᒃᑯᓇᓐᖓᑦ ᐃᒪᐃᓕᐅᕆᐊᖃᖅᑐᖅ (1) ᑐᓂᓯᓗᓂ ᑎᑎᖅᑲᓂᒃ ᐃᑲᔪᖅᑐᐃᔪᓂᒃ 
ᐊᒃᑐᖅᑕᐅᓯᒪᔪᓂᑦ ᓄᓇᓕᐅᔪᓂᑦ ᑎᑭᓚᐅᖏᓐᓂᖓᓂ ᐅᓪᓗᖓ ᔫᓂ 30th, 2015;  ᐅᕝᕙᓗ (2) 
ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᖅᑐᐃᔪᓂᒃ ᓄᓇᓕᓐᓂᓐᖔᖅᑐᓂᑦ ᐊᒃᑐᖅᑕᐅᓯᒪᔪᓂᑦ ᑎᑭᓚᐅᖏᓐᓂᖓᓂ 
ᐅᓪᓗᐊ ᔫᓂ 30th, 2015 ᐊᒻᒪ ᓇᓗᓇᐃᓐᖑᖅᑎᑦᓯᓗᑎᒃ ᖃᐅᔨᓴᐃᓂᖃᓚᐅᕐᓂᖏᓐᓂᒃ 
"ᐃᓱᒪᒋᔭᐅᑦᑎᐊᕐᖢᑎᒃ" ᑐᓴᐆᑎᑦᑎᓂᐅᔪᖅ; ᐅᕝᕙᓗ (3) ᑐᓂᓯᓗᑎᒃ ᑐᓴᒐᒃᓴᓂᒃ ᐊᑐᖅᑕᐅᔭᕆᐊᓕᖕᓂᒃ 
ᓇᓗᓇᐃᓐᖑᖅᑎᑦᓯᔪᓂᒃ "ᐃᓱᒪᒋᔭᐅᑦᑎᐊᕐᖢᑎᒃ" ᑐᓴᕋᓱᐊᕐᓂᖃᓚᐅᕐᓂᖏᓐᓂᒃ ᑎᑭᓚᐅᖏᓐᓂᖓᓂ ᐅᓪᓗᐊ 
ᔫᓂ 30th, 2015. 
 
ᐊᑐᓕᖁᔭᓕᐊᑦ:  ᑕᐃᒪᓕ ᑖᓐᓇ ᐱᓕᕆᐊᒃᓴᖅ ᑮᓇᐅᔭᖃᖅᑎᑕᐅᓂᐊᕈᓂ ᐅᑯᓂᖓ ᒪᓕᒐᖃᕋᔭᖅᐳᖅ: 
 

1. ᑮᓇᐅᔭᖃᖅᑎᑕᐅᒃᐸᑦ ᒪᓕᒐᖃᕐᓗᓂ ᐊᖑᒻᒪᑎᑦᑎᐊᖁᓪᓗᒍ ᑐᓴᐆᑎᑦᑎᓂᕐᒧᑦ ᒪᓕᖓᖏᓐᓂᒃ 
ᒪᓕᒡᓗᒋᑦ NWRTᑯᑦ ᐊᑐᐊᒐᖓ. 

ᐊᔾᔨᓐᖑᐊᖅ 1: ᐸᕐᓇᒃᑕᐅᓯᒪᔪᑦ ᐊᕐᕕᑦ ᓄᒃᑕᕐᓂᖏᓐᓄᑦ ᖃᐅᔨᓴᕈᑎᒃᓴᑦ ᐊᒻᒪ ᓇᔪᒐᖏᓐᓄᑦ 
ᖃᐅᔨᓴᐃᕕᒃᓴᖅ ᑎᓄᔾᔨᕕᖕᒥ, ᐋᒡᒌᓯ 2015-ᒥ 
 

 


